
					এই পাতাটির মুদ্রণ সংশোধন করা প্রয়োজন। 
১৬8 জাল মোহাত্ত
দেখিতে আসিয়াছিলেন, তাহার পর বোধ হয় সহর হইতে স্থানান্তরে চলিয়া গিয়াছেন ; এখানে থাকিলে নিশ্চয়ই আরও দুই এক বার আসিতেন । যাহা হউক, আপনি কোনও কারণে উদ্বিগ্ন হইবেন না, কথাও কহিবেন না ; আপনি যেরূপ দুৰ্ব্বল হইয়াছেন, তাহাতে আপনার আরও কিছু কাল নিদ্রা হইলে ভাল হয়।”
কয়েকটি মাত্র কথা কহিয়াই আমি যেরূপ পরিশ্রান্ত হইয়াছিলাম, তাহাতে আর অধিক কথা না বলাই সঙ্গত বোধ হইল ; সে শক্তিও আমার ছিল না। আমি চক্ষু মুদ্রিত করিলাম ; অল্প ক্ষণের মধ্যেই আমার নিদ্রাকর্ষণ হইল । 4
পর দিন আমি অপেক্ষাকৃত সুস্থ হইলাম, এমন কি, শয্যায় উঠিয়৷ বসিয়া ঔষধ ও পথ্য গলাধঃকরণ করিতে সমর্থ হইলাম। সে দিন হেমাকে অনেক কথা জিজ্ঞাসা করিলাম ; দেখিলাম, সে তখন পর্য্যন্ত পিতৃশোক ভুলিতে পারে নাই । টিন্সিনের কথা তুলিতেই তাহার চক্ষু দুটি অশ্রুপূর্ণ হইয়া উঠিল ; তাহার মুখেই শুনিতে পাইলাম, টিন্সিনের জাপানী দূত, অতিতায়ী চীনাম্যানগুলিকে গুরুতর দণ্ডে দণ্ডিত করিবার ব্যবস্থা করিয়াছিলেন ; যাহার হস্তে তাহার পিতার প্রাণ গিয়াছিল, বিচারে তাহার প্রাণদণ্ড হইয়াছিল । হেনার ভগিনীপতি তাহার পিতার কারখানার ভার লইয়া তাহ বিক্রয় করিবার চেষ্টায় ছিলেন । তাহার পিতার অস্ত্যেষ্টিক্রিয় শেষ হইলে অকুমার বন্ধু কানায় তাহার বিশ্বস্ত ভূত্যের সমভিব্যাহারে তাহাকে পিকিনে পাঠাইয়াছিলেন। সে আরও বলিল, পিকিনে আসিয়া কোন বিষুয়ে তাহার অসুবিধা হয় নাই।

		 এই পাতা শেষ সম্পাদিত হয়েছে ১৯:২১টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

